
HAPET MBLEDHJA

Ulsi Manja — Fillojm& mbledhjen e Komisionit té Ligjeve pér ditén e sotme.

Kuorumi éshté i pranueshém pér t€ vazhduar me ¢éshtjet g€ kemi né rendin e dités. Si
fillim kemi miratimin e procesverbaleve t€ datave 5 shkurt, 6 shkurt dhe 11 shkurt té vitit 2019.
Ka vérejtje pér procesverbalet? Nuk ka!

Komisioni miraton procesverbalet e datave 5 shkurt, 6 shkurt dhe 11 shkurt t& vitit 2019.

Kalojmé te pika e dyté dhe e treté e rendit té dités, t€ cilat jané t& njéjta dhe do t&
shqyrtohen bashkérisht, projektvendimi “Pér miratimin e numrit t€ punonjésve té Késhillit t€ Larté
Gjyqésor” dhe projektvendimi “Pér miratimin ¢ numrit t&€ punonjésve t&¢ Késhillit té Larté t&
Prokuroris€”.

Komisioni i Ligjeve éshté komision pérgjegjés. Relator pér t€ dyja projektvendimet do té
jeté kolegu Bashkim Fino.

Kané konfirmuar pjesémarrjen: nga Ministria e Financave zonja Vilma Causholli,
pérgjegjése Sektori né Departamentin e Buxhetit, zonja Enkela Dudushi, drejtoreshé e Sektorit t&
Organizimit, Funksionimit dhe Zhvillimit t€ Pagave prané DAP-it, zonja Naureda Llagami,
kryetare e KLGJ-sé sé bashku me nénkryetarin e KLGJ-s€, zotin Maksim Qoku, dhe zoti Gent
Ibrahimi, kryetar i KLP-sg.

Zonja Llagami, zoti Ibrahimi, zoti Qoku, miré se keni ardhur né Komisionin e Ligjeve!

Pa humbur kohé, do t’ia kaloj fjalén zonjés Llagami pér té béré prezantimin e strukturés
qé ka miratuar Késhilli i Larté Gjyqésor, t€ cilén ia ka propozuar Kuvendit t&€ Shqipérisé pér
miratim. M€ pas, do t’ia kaloj fjalén kolegut Bashkim Fino.

Naureda Llagami — | nderuar zoti kryetar,

T€ nderuar anétaré t€ Komisionit t€ Ligjeve,

Jam kétu si pérfagésuese e KLGJ-s€, pér t€ cilin ju, si pérfagésues ligjvénés, e keni
shprehur vullnetin tuaj t€ ploté pér krijimin e kétij institucioni si t€ pavarur, me targete té qarta té
shprehura n€ Kushtetuté dhe né té€ gjitha ligjet, pjesé e paketés s€ reformés.

Me vetédijen se jemi t€ ndérgjegjshém pér pérgjegjésité qé kemi, do t€ doja g€ ky
diskutim g€ do t€ zhvillojmé sot, t€ mos jeté thjesht njé diskutim pér strukturén, njésité dhe numrat.
Ju siguroj qé kemi treguar maturiné e nevojshme dhe i kemi konsideruar me vémendje si

sugjerimet e kolegéve, ashtu edhe t&€ partneréve ndérkombétaré. Pér kété arsye, do t&€ kérkoja nga



ju besimin kundrejt pérvojés dhe eksperiencés s€ kolegéve, anétaré t& KLGJ-sé, té cilét e njohin
miré€ sistemin, problematikat e deritanishme, por edhe nevojat. Do t&€ kérkoja, pérveg respektit ndaj
pavarésis€ s€ institucionit dhe sistemit t& drejtésis€, edhe ndérgjegjésimin e pérbashkét pér t’u
pérballur me sfidat e vendosjes né eficiencé t& sistemit gjyqésor, luft€s kundér korrupsionit dhe
rritjes s€ besimit t& publikut. Té gjitha kéto kérkojné burimet e nevojshme njerézore dhe financiare.

Mbéshtetja qé kérkojmé sot éshté shprehja jo vetém e kompetencave té reja qé 1 jep ligji
KLGJ-s€, numri i akteve q€ duhet té krijojé ky institucion né€ zbatim té ligjeve té reformés né
drejtési, konsolidimit jo veté€m té institucionit, por edhe institucioneve t€ tjetra, pér t&€ cilat KLGJ-
ja ka pérgjegjési funksionale duke filluar nga gjykatat e Shkallés s¢ Paré€, te Gjykata e Posagme
kundér Korrupsionit dhe Krimit t&€ Organizuar, nga népunésit gjyqésor e deri te gjyqtarét e
Gjykatés sé Larté, pa 1€né pa pérmendur edhe nevojat pér formimin fillestar dhe té vazhduar té
gjyqtaréve té rinj dhe kandidatéve t€ diplomuar nga Shkolla e Magjistraturés.

Nuk jam e mendimit q¢ Késhilli té fillojé funksionimin me burime minimale njerézore
dhe materiale dhe t’i rrisé kéto me kalimin e kohé&s. Kéto vlerésime do t€ ishin t&€ vlefshme nése
gjithcka do té€ kishte shkuar sipas parashikimeve dhe afateve ligjore.

Sot sfidat dhe pritshmérit€ jané shuméfishuar. Na duhen kapacitete t€ mjaftueshme, té
gjithé s€ bashku duhet t&€ marrim mbi supe barrén e pérgjegjésisé sé kaluar e ta kthejmé kété rrugé
t&€ nisur me shumé véshtirési n€ njé sukses.

Para se t’ju pérgjigjem pyetjeve tuaja, ju Siguroj se pér propozimin e prezantuar sot, kemi
marré edhe mbéshtetjen e té€ gjith€ anétaréve t&€ Ke&shillit t&€ Larté Gjyqésor.

Mé konkretisht, ju jeni né dijeni pér materialet, Késhilli ka miratuar njé numér total prej
144 punonjésish. Kur Késhilli ka paramenduar vlerésimin e ké&tij numri, ka pasur parasysh
detyrimet ligjore pér shkak té strukturés q€ i ka vendosur ligji “Pér organizimin e institucioneve té
drejtésisé”, si edhe kompetencat g€ ka Késhilli né kuadér té ligjeve té reja té miratuara té reformés.
Ne jemi munduar g€ volumi i punés dhe i kompetencave qé ka Késhilli me kuadrin ligjor, t& gjej
zbatim né té gjitha drejtorité pérkatése qé ne kemi propozuar, edhe numrin konform késaj strukture.

Nése keni ndonjé€ pyetje konkrete lidhur me kété pjesé, jam e hapur té diskutojmé pér ¢do
céshtje.

Ulsi Manja — Faleminderit, zonja Llagami!

Zoti Fino, pasi kreu i Lart€ i Prokurorisé té béj€ prezantimin, mund t€ bésh njé relatimin

pér t€ dy projektvendimet.



Zoti Ibrahimi, fjala pér ju.

Gent Ibrahimi — Faleminderit, zoti kryetar!

Vij sot kétu n€ emér t&€ Késhillit té¢ Larté té Prokurorisé pér t&€ prezantuar para jush
propozimin e Kgshillit pér strukturén e tij, pér numrin e punonjésve, si dhe propozimin pér
buxhetin.

Natyrisht, si né rastin e KLGJ-sé, edhe né rastin toné, struktura e propozuar dhe numri i
personelit me t€ cilin propozojmé ta mbushim kété strukturé, éshté konceptuar dhe ndértuar
pérreth funksioneve kushtetuese t& Késhillit. Jané funksione, té cilat mé tutje zbérthehen né njé
seri kompetencash me natyré rregullatore, individuale, qé kané t€ b&jné me statusin individual té
prokuroréve dhe pjes€risht kompetencé administrative, q€ ka t& b&jé me mbéshtetjen e punés sé
Késhillit.

Po késhtu, dua t€ theksoj se ky propozim mban parasysh edhe karakteristikat organizative
té késhillit. Si né rastin e KLGJ-s€, edhe ne jemi nj€ organ kolegjial i pérbéré nga 11 anétaré, njé
organ, i cili nénstrukturohet n€ komitete, t€ cilat u pérgjigjen funksioneve themelore té késhillit:
nj€ komitet pér vlerésimin e performancés sé€ prokuroréve, njé komitet pér organizimin e karrierés
s€ tyre, njé komitet disiplinor dhe, sé€ fundi, njé komitet pér ¢éshtjet e planifikimit strategjik dhe té
buxhetit. Pérreth kétyre nénndarjeve strukturore €shté organizuar edhe propozimi né lidhje me
strukturén dhe personelin.

Pa dyshim, ka nj€ problem mentaliteti né€ kété piké, shpesh institucionet e reja q€ krijohen
kané nj€ qasje minimaliste te propozimet e tyre duke gené t€ vetédijshém pér kufizimet financiare
dhe buxhetore, por ndoshta €shté koha pér té€ béré njé “hop” né kété piké, ndoshta nuk &shté vendi
pér té filluar gjithmoné me kété qasje minimale dhe pastaj pér té€ pasur inkrementimin vit pas viti,
sepse nevojat tona jané tani.

Si¢ e dini, K&shilli 1 Larté 1 Prokuroris€ €shté né€ procesin e kryerjes s€ dy detyrave mé t&
réndésishme, q¢€ i kryem tani, n€ kéto muaj, para se t&€ alokohej buxheti dhe struktura. Ne jemi té
detyruar nga ligji q€ ende pa u financuar dhe pa u mbéshtetur administrativisht dhe financiarisht
t’1 japim produkt Prokurorisé sé€ Posagme dhe prokurorit t€ Pérgjithshém.

Pra, jan€ detyra shumé té€ réndésishme themelore g€ konsumohen tani. Até qasjen, ku né
nj€ ményré paksa té€ pérkoré institucionet qé kan€ mé pak se sa duhej té kishin vértet nevojé, me

mendimin qé pastaj né ményré implementale mund t€ plotésohen nevojat gjaté rrugés, ndoshta nuk



éshté vendi pér ta aplikuar kété heré, sepse detyrat dhe nevojat jané tani dhe ne duhet t'u
pérgjigjemi kétyre nevojave me mbéshtetjen e nevojshme.

Nuk do t€ zgjatem mé shumé, sepse argumentet qé pérmendi kryetarja e Késhillit té Larté
Gjygésor jané plotésisht t€ vlefshme edhe pér ne, thjesht po e kaloj planin te ju pér t€ reaguar ndaj
propozimeve tona.

Faleminderit!

Ulsi Manja — Faleminderit, zoti Ibrahimi!

Zoti Fino, si relator i t& dyja projektvendimeve fjala, pér ju.

Bashkim Fino — Faleminderit, zoti kryetar!

Falénderoj edhe drejtuesit e KLGJ-sé dhe t&¢ KLP-sé qé jané té pranishém sot kétu,
megjithése ne kemi pasur njé komunikim t€ vazhdueshém me ta, do t€ thosha shterues.

Eshté e vérteté qé dy shkresat, e zonjés Tagani e datés 24 janar, ka sjellé kétu prané kétij
komisioni miratimin e strukturés organizative t& Késhillit t& Larté Gjyqésor, dhe e zotit Ibrahimi,
e datés 25 janar, ka sjellé strukturén e KLP-sé. Ato jan€ konsultuar né ményré té gjeré gjaté gjithé
késaj kohe, edhe pér shkak té kohés qé ka kaluar kemi pasur puné intensive me Ministriné e
Financave, Departamentin e Administratés Publike, kemi marré mendimin e Ministrisé sé
Drejtésisé apo té Euralius-it, té cilét na kané asistuar dhe na kan€ dhéné sugjerimet pérkatése.

Mg lejoni, anétaré t€ komisionit, t’ju them se neni 79, pika 2 dhe neni 178, pika 2
parashikojné shprehimisht se jané KLGJ-té dhe KLP-t€ q€ vendosin pér strukturén e administratés
né secilén njési, kjo pér arsye se organet e geverisjes s€ sistemit t& drejtésis€é jané pjes€ e njé
pushteti té pavarur, q€ do té thoté se gézojné pavarési funksionale, organizative dhe financiare.
Komisioni yné sot shqyrton kérkesat e dy késhillave pér arsye se ligji “Pér buxhetin e shtetit t&
vitit 2019 si rast pérjashtimor ka parashikuar (pra e kemi miratuar ne né€ fund t€ vitit) miratimin
mé vete t&€ mbéshtetjes buxhetore pér organet e reja t€ administrimit t€ sistemit t€ drejtésis€, ku
kétu hyjné KLGJ-ja dhe KLP-ja qé priten t&é ngrihen n€ 2019-&n, por edhe pér institucionet e tjera
qé€ do ngrihen gjaté 2019-€s do t’ju flas mé poshté.

Komisioni pér t€ analizuar nevojat institucionale me staf arsyetoi mbi kompetencat qé
ushtrojné kéto organe né sistemin e drejtésis€, té cilat jané€ t& ngjashme, por ndahen vetém né
funksione té trupave t&€ mbikéqyrur pér té cilét marrin vendime dhe shifrat duke i krahasuar ato me

numrin e trupave té drejtésisé q€ duhet t€ mbikéqyré e té rregullojé edhe organet e reja té drejtésise.



Komisioni konstaton, pra ne, se né KLGJ, neni 70 i ligjit nr. 115/2016 vé disa piketa, si¢
u shprehén kétu edhe drejtuesit e KLGJ-sé dhe té KLP-sé, pér organizimin dhe administrimin e
KLGJ-s€, duke parashikuar qé brenda strukturés organizative duhet t€ keté patjetér: njési
mbéshtetése pér ¢éshtjet juridike, njési mbéshtetése prané secilit komision té pérhershém té
ké&shillit, njési mbéshtetése pér hartimin e buxhetit t€ késhillit dhe buxhetin gjyqésor, zyra e
késhilltarit t€ etikés, njési mbéshteté€se pér marrédhéniet me publikun dhe botimet, njési
mbéshtetése pér trajnimin e gjyqtaréve dhe njési mbéshtetése pér IT-né.

Pra, sa i takon analizés s€ nevojshme pér mbéshtetjen buxhetore, duke iu referuar ligjit t&
buxhetit vjetor n€ buxhetin e miratuar t€ vitit 2019, rezulton se fondi total i rezervuar pér kéto
institucione (pra ne ishim té pérgatitur pér kété gj€) éshté rreth 400 milioné leké. Pra, ky 400-
milionésh, kété duhet ta diné jo vetém drejtuesit, por edhe publiku, edhe ju, nuk ka t& béjé vetém
me kéto dy institucione, por ka t€ bé&jé edhe me institucionet e tjera q€ do t€ krijohen mé pas. Sa i
takon kompetencés sé Kuvendit pér miratimin e numrit t€ punonjésve pér 2019-én, komisioni
referon si mé poshté.

Ju e dini se njé nga nenet e buxhetit g€ ne kemi kaluar vitin e kaluar &shté numri 1
punonjésve né€ Republikén e Shqipéris€ dhe né kété numér punonjésish ne sot kalojmé apo
miratojmé propozimet qé kané béré dy institucionet. Nga kjo piképamje i1 takon Kuvendit t&
miratojé numrin e punonjésve dhe mé pas, pas miratimit t€ numrit t€ punonjésve, pavarésisht se
paraprakisht t€ dyja institucionet kan€ paraqitur nga njé strukturé tip, si¢ e than€ edhe veté njéri
me 144 dhe tjetri me 75 si numér, ne do t€ miratojmé numrin dhe mbi bazén e kétij numri mé pas
kéto institucione kané t& drejté pér ta riparé edhe njé heré strukturén e tyre dhe pér t€ rakorduar
pastaj me Departamentin e Administratés Publike, sepse i takon atij t€ vendos€ pér kategorizimin
e pagave t€ punonjéseve mbi bazén e sé€ cilés béhet pérllogaritja e 400-milionéshit, se sa do té keté
KLGJ-ja dhe sa do té keté KLP-ja.

NE rastin e ligjit “Pér buxhetin e vitit 2019 éshté parashikuar, sipas nenit 11, té cilin po
jualexoj qé ta dini: “Rishpérndarja e numrit t€ punonjésve té institucioneve té sistemit t& drejtésisé
dhe numri rezervé i tyre béhet nga Késhilli 1 Ministrave pas miratimit paraprak qé€ do té bé&jé
Kuvendi”.

Neni 13: “Fondi deri n€ 400 milion€ leké si 1énd€é “Fond rezervé” pér krijimin dhe
funksionimin e institucioneve té reja t€ sistemit t&€ drejtésis€ pas miratimit paraprak t€ numrit nga

Kuvendi”. Duke i1u referuar ligjit “Pér buxhetin e vitit 2019”, pra neneve 10, 11 dhe 13 qé uné jua



lexova kétu, roli 1 Kuvendit ka té b&jé me pércaktimin e numrit t€ pérgjithshém té strukturés té
KLGJ-sé dhe t&€ KLP-s€ pér vitin 2019, pasi duhet té preket fondi rezervé 1 parashikuar pér ngritjen
e organeve té reja t€ drejtésisé. Kuvendi né miratimin e numrit t&€ pérgjithshém t€ punonjésve té
dy késhillave merr n€ analiz€ nevojat pér burime njerézore, investime, shpenzime dhe té tjera qé€
kérkohen prej tyre né raport me mund€siné buxhetore dhe financiare t€ z€rave pér
miréfunksionimin e sistemit t& drejtésise.

Komisioni yné né mbéshtetje té arsyetimit t€ mésipérm mund t€ argumentojé dhe té
propozojé numrin e stafit pér secilin prej organeve té reja t& qeverisjes sé drejtésisé né rastin e
KLGJ-s€ dhe t¢ KLP-sé, por e ka t&€ pamundur té€ béjé llogaritje pér sa i takon mbéshtetjes
buxhetore pér shkak se llogaritja e nevojave pér buxhet duhet t€ béhet mé pas, gjé qé e thashé pak
mé lart€, pasi veté organet t€ kené té reflektuar né strukturé numrin dhe stafin qé miraton Kuvendi
I Shqipérisé.

Nga analiza dhe konsultimi i kryer me Ministriné e Financave, me Drejtoriné e
Administratés Publike, rezulton se mundésité financiare pér vitin 2019 pér t€ dyja kéto késhilla,
edhe pas konsultimit g€ kemi béré me dy drejtuesit disa dit€ mé paré, €shté 125 veta pér KLGJ-né
dhe 65 veta pér KLP-n€. Ne mendojmé se ky numér u pérshtatet nevojave pér fillimin e punés
gjaté vitit né varési té€ kérkesave té reja t€ dy késhillave pér plotésimin me numér t€ punonjésve.
Kuvendi mund ta rivlerésojé kété ¢éshtje dhe i1 takon ta rivlerésojé edhe pasi t€ ngrihen strukturat
e tjera, kjo edhe pér faktin se po ky komision éshté komision pérgjegjés edhe pér pércaktimin e
numrit t€ punonjésve t€ Inspektoratit t€ Larté t€ Drejtésis€, Byrosé¢ Kombétare t€ Hetimit, SPAK-
ut dhe Gjykatés s€ Posagme kundér Korrupsionit g€ priten té fillojn€ punén gjaté vitit 2019.

Pra, pas akordimit t€ nevojave pér t€ gjitha institucionet numri i punonjésve pér dy késhillat
mund edhe té rishikohet n€ raport me nevojat g€ hasen gjaté ushtrimit t&€ kompetencave, apo edhe
té ekspozes€ q€ béné dy drejtuesit pér ato qé kané kérkuar.

Né kéto kushte komisioni i propozon Kuvendit t’i delegoj€ Késhillit t&€ Ministrave analizén,
shqyrtimin dhe miratimin e fondeve né pérputhje me numrin e punonjésve t€ miratuar nga Kuvendi
dhe strukturés s€ miratuar nga veté€ organet e geverisjes s€ sistemit t€ drejtésisé.

Pra, mendoj qé€ né pérfundim t€ diskutimeve dhe pas konsultimit q€¢ kemi béré me
Ministrin€ e Financave dhe me Komisionin e Departamentit t€ Administratés Publike, Komisioni
1 Ligjeve t€ votojé q€ numri i punonjésve pér KLGJ-né t€ jeté 125 dhe numri i punonjésve pér

KLP-né t€ jet€ 65, pér vitin 2019. Duke 1 marré t€ dyja kéto s€ bashku do t’ju thosha se jané té



mjaftueshme, jané té restauruara t€ gjitha problematikat, sepse pérve¢ mundésive financiare qé
jané kéto dhe ne po e fillojmé me njé numér t&€ konsiderueshém qofté pér KLGJ-né, qofté pér KLP-
né, dua t€ vé n€ vémendjen e publikut dhe t€ komisionit, sepse né¢ vémendjen e dy drejtuesve e
kam véné, pasi e kemi diskutuar mé paré, q€ njé strukturé pérbéhet nga dy pjesé€, pjesa kryesore
dhe pjesa ndihmése. Pjesa kryesore ka t& b&jé€ me até pér té cilén éshté krijuar ky institucion, kurse
pjesa ndihmése ndihmon né mbarévajtjen e punés s€ institucionit.

T¢ gjitha kérkesat q€ kan€ béré drejtuesit apo edhe késhillat qé kan€ miratuar pér hir t&
vértetEs, pér pjesén kryesore, pse €shté krijuar ky institucion qofté KLGJ-ja apo KLP-ja, uné
personalisht si relator nga té gjitha konsultimet qé kam béré me té gjitha kéto institucione apo edhe
me dy drejtuesit kam gené shumé 1 sakt€ dhe nuk kam prekur asgjé.

Sa i takon pjesé€s kryesore té kétyre dy institucioneve, pér té cilén jan€ krijuar dhe do té
funksionojné né t€¢ ardhmen, ne e kemi 1€né pothuajse sipas propozimit g€ kané béré veté késhillat
pérkatése té tyre. T€ vetmen gj€ qé ne kemi prekur, le t&€ themi, kemi ulur rreth 10 veta nga KLP-
ja dhe rreth 19 veta nga KLGJ-ja, jané pjesé e stafit ndihmés, nisur nga eksperienca, kéta pér hir
té s€ vértetés nuk kané eksperiencé né aspektin e strukturés ndihmése jo té pjesés kryesore. Kur
ngremé institucione té€ tilla, mendoj se rregullimi g€ kemi béré né€ bazé té diskutimeve besoj se
zgjidh edhe problemin ndihmés. Zakonisht, raportet jané 80 me 20, pra 80% é&shté pjesa kryesore
e institucionit dhe 20% &shté pjesa ndihmése.

Me kéto ndryshime t€ vogla dhe té pallogaritshme qé ne kemi béré, do t€ thosha uné, jam
shumé i bindur qé t&€ dy késhillat do t€ mbeten shumé té kénaqur, mendoj se ne e realizojmé
ngritjen e strukturave, t€ pjes€s ndihmése, pér té cilat jemi krijuar.

Ashtu si¢ e thashé edhe né fjalén time, zoti kryetar, ne jemi komision pérgjegjés, ne
presim g€ té krijojmé edhe disa institucione té€ tjera kryesore, si: Byroné Kombétare t&€ Hetimit,
SPAK-un ose Gjykatén e Posagme Kundér Korrupsionit, dhe gjaté vitit 2019 do t€ jemi po prapé
ne q¢€ do té miratojmé strukturat e kétyre institucioneve. Fondi rezervé q¢€ ka 1éné qeveria pér 250
veta, si numér, dhe 400 milion€ leké pér vitin 2019, pér rastin konkret 190 punonjés, pra 125 plus
65, t& KLP-s€ béhen 190, pra mbetet njé kuadér rezervé pér institucionet e tjera, mund té jené
shumé mé pak, kéta e kané pérfitimin, két€ pér humor e them, sepse jané t€ parét € e miratojné
numrin € punonjésve dhe ne jemi korrekt€ n€ miratimin e tyre. Edhe ata qé do té vijné mé pas

mund t€ kérkojné shumé gjéra t€ tjera dhe ne mund t€ mos kemi mundé€si mbi bazén e atij numri



g€ ka mbetur ose té fondit t€ pagave, por gjithsesi uné mendoj se sot e zgjidhim pérfundimisht
miratimin e numrit t€ punonjésve pér KLGJ- né dhe KLP-né.

Pasi ta miratojmé, nése ka pyetje nga kolegét jam i1 gatshém té pérgjigjem, sepse kam
punuar pér njé kohé té gjaté pér kéto dy struktura, ne do t’ju sugjeronim qé pasi vendimi té dalé
nga Kuvendi, vendim né t€ cilin do t€ shkruhet q&¢ KLGJ- ja do t& keté kété numér dhe KLP-ja kété
numér pjesa tjetér do té€ jet€ né€ funksion t€ Késhillit t€ Ministrave kéta zotérinjté€ duhet t& béjné
prapé mbledhje né késhillat pérkatés pér ta ristrukturuar strukturén mbi bazén e numrit qé
miratojmé ne si Kuvend dhe pas késaj duhet t€ b&jné njé konsultim me DAP-in, sipas vendimit té
Ké&shillit t&€ Ministrave, pér kategorizimin e pagave t€ punonjésve, t€ cilat jané element 1 Késhillit
té Ministrave, pastaj mbi bazén e késaj do té béhet llogaritja sa do t€ jeté fondi i pagés pér 125
veta t&€ KLGJ-sé dhe pér 65 té¢ KLP-sé.

Ulsi Manja- A ka pyetje nga kolegét? Nuk ka pyetje.

A ka diskutime? Nuk ka as diskutime.

Para se t&€ hedh né votim t€ dy projektvendimet pér KLP-né dhe KLGJ-né&, dua t’iu b&j me
dije kolegéve t€ mi t€ komisionit, g€ Komisioni 1 Ligjeve 1 &shté drejtuar edhe Ministrisé sé
Financave, DAP-it, misionit EURALIUS dhe Ministrisé sé Drejtésisé, té cilat, si¢ e tha kolegu
Fino, kané nj€ projeksion lidhur me 4 institucionet e reja t€ drejtésisé qé krijohen, pra KLGJ —né,
KLP-nég, ILD-né€ dhe BKH-né, kéto t€ fundit jané né pritje pér t’u ngritur si institucione.

N¢ fakt, pérgjigjet kané ardhur, Ministria e Financave €shté shprehur dakord né parim
lidhur me rishpérndarjen e fondit rezervé sipas ligjit t€ buxhetit pér sistemin e drejtésisé t& vitit
2019, por edhe DAP-i éshté shprehur parimisht dakord me strukturén e miratuar nga Késhilli i
Larté Gjyqésor dhe Késhilli i Larté i Prokuroris€. Ajo g€ dua t€ sjell n€ vémendje Eshté sipas
mendimit ose opinionit t€ sjellé nga misioni EURALIUS, né fakt, zoti Fino, pér KLP-né
projeksioni ka gené 61 punonjés, dhe ajo qé ju sugjeroni nga 75 qé ka kérkuar veté KLP-ja dhe
ajo qé propozoni prej 65 vetash éshté pak a shumé e njéjta, ndérsa lidhur me strukturén e KLGJ-
s€ Ministria e Drejtésis€ dhe misioni EURALIUS kané njé projeksion rreth 106 punonjés,
ndérkohé qé KLGJ-ja veté ka kérkuar 144 punonjés, Komisioni 1 Ligjeve dhe ju, si relatoré,
sugjeroni nj€ numeér prej 125 punonjésish pér KLGJ-né.

Jané€ dy institucione t€ reja, q€ sapo kané filluar punén e tyre dhe arsyeja q€ jemi sot né
Komisionin e Ligjeve dhe qé u shpjegua qartésisht nga zoti Fino, éshté ligji i buxhetit i vitit 2019,

pérkatésisht neni 11 dhe neni 13, sepse rishpérndarja e numrit t€ punonjésve té institucioneve té



sistemit t& drejtésisé dhe i fondit rezervé béhet nga Ké&shilli 1 Ministrave, pas miratimit paraprak
nga Kuvendi, pra ne kétu nuk miratojmé strukturén, as t&€ KLGJ-s€, as t& KLP-s€, sepse sipas nenit
79/2 dhe nenit 178/2 t& ligjit pér organet e geverisjes s€ sistemit t& drejtésisé, jané veté kéto dy
organe € miratojné strukturat e tyre. Ne japim vetém numrin e punonjésve dhe fondin rezervé qé
do té preket pér kété numér punonjésish.

Pérpara se ta hedh n€ votim, mé lejoni t€ lexoj projektvendimin pér miratimin e numrit
té€ punonjésve t&€ KLGJ-sé.

“Né mbéshtetje t€ nenit 78 t€ Kushtetutés dhe t€ neneve 11 dhe 13 té ligjit “Pér buxhetin
e shtetit t€ vitit 20197, 1 ndryshuar Kuvendi i Republikés s€ Shqipérisé vendosi:

1.  Miratimin e numrit t€ punonjésve t€ KLGJ-s€ ,125

2. Fondi pér krijimin dhe funksionimin e KLGJ-s€ t€ miratohet me vendim t&€ Ké&shillit
té Ministrave.

3. Ky vendim hyn né fuqi menjéheré.”

Bashkim Fino- Para votimit, zoti kryetar duhet t&€ them dicka qé uné e trajtova né
relacion, por nuk doja t€ hyja né€ gjéra teknike, pér t€ diskutuar pér até projeksion g€ thaté ju qé
KLP-ja, sipas EURALIUS-it duhe;j té kishte 61 punonjés dhe KLGJ-ja 106 punonjés. Uné i kam
studiuar me kujdes té gjitha materialet g€ ka sjellé Ministria e Drejtésisé dhe EURALIUS —i, dhe
mé duhet t€ them qé€ kané€ qen€ shumé t€ cunguar né kérkesén pér numrin e punonjésve, por ajo
nga e cila uné€ jam udhéhequr dhe qé¢ mé kané bindur edhe dy drejtuesit, t€ cilét 1 falénderoj, edhe
késhilli duhet t’1 falénderojé dy drejtuesit e KLGJ-s€ dhe KLP-sé pér argumentet shteruese qé
kané sjellé, q€ kjo strukturé duhet té jeté me kéto numra g€ ne t€ paktén té propozojmé, kemi 1€né
sipas ligjit q¢ kemi miratuar. Cfaré kemi miratuar me ligj njésit€ mbéshtetése, q€ uné i citova mé
lart, ne 1 kemi 1€né€ né€ strukturat e tyre dhe nuk ua kemi prekur, se e thoté ligji.

Ajo g€ dua té€ them pér EURAULIS-in, mendoj se ne duhet t€ bé&jmé ndonjéheré vérejtje
edhe pér t€ huajt, sepse realisht nuk duhet t€ pranojmé ¢do lloj kérkese g€ ata b&jné.

ME lejoni t’ju them se EURALIUS-i ka béré njé analiz€ n€ kuptim t€ ligjit nr. 90 t& vitit
2012, 1 cili rregullon organizimin dhe strukturén e administratés shtetérore qé do té thoté, por nése
do t&€ merrnim né konsideraté até€ ¢faré kané théné misiont EURALIUS dhe Ministria e Drejtésisé,
nuk do t€ ishte ky numér q¢ ne propozojmé pér ta votuar sot né kété komision té nderuar.

Faleminderit, zoti kryetar!

Ulsi Manja — Faleminderit, zoti Fino!

Kush e do fjalén nga pérfagésuesit e Ké&shillit t€ Larté Gjyqgésor, para se ta hedhim né
votim projektvendimin?

Po, zoti Qoku.

Maksim Qoku — Faleminderit, zoti kryetar!

Té nderuar anétaré,

Ne kemi gené shumé racionalé né€ vendosjen e atij numri, sepse né ményré qé ne té
ekzistonim si institucion na mjaftonin 106 punonjés, por qé t€ jemi sa mé efektivé numri duhet t&
jeté 145 punonjés, sepse ne synojmé qé té jemi rezultativé. Ju e dini g€ shumica e pérfagésuesve
kétu vijné nga fakultetet, cka do té thoté se tani qé jan€ né até pozicion e shikojné sistemin té
dérrmuar, dhe jemi t€ ndaré né dy kolona: pér emergjencat q€ na vijné€ dhe pér até ¢ka ne duhet té
rregullojmé. Né ményré q€ ne t€ jemi sa mé rezutativé, ne duhet té jemi 180.

Uné e dégjova me vémendje relacionin dhe e vlerésoj me té vérteté, pasi éshté njé relacion
1 pérgatitur dhe i thelluar miré. Gjithashtu, mé erdhi edhe keq, pasi ne jemi njé shtet 1 varfér dhe u
duk sikur nuk menduam pér organet q€ do t€ vijné€ apo do t€ krijohen né t€ ardhmen, por menduam
vetém pér organet tona. KLP-ja e ka Prokuroriné e Pérgjithshme, e cila, me sistemin e ri té ligjeve
dhe me kompetencat e ndara, mendoj se e ndihmojné njéri-tjetrin 50 me 50. Gjithashtu, nése do té
shikojmé numrin e punonjésve t&€ KLP-s€ dhe t€ Prokurorisé sé Pérgjithshme, kam pérshtypjen se
i kalon 200. Ndérkohé, né bazg té ligjit, t€ paktén uné kam marré sot me vete vetém 115-€n, jané
rreth 30 kompetenca qé kemi marré nga Ministria e Drejtésisé€, kemi pérthithur ZABGJ-né, sepse
sot buxhetet i ka KLGJ-ja, dhe shumé kompetenca té tjera, q¢ té gjitha kérkojné njé infrastrukturé
ndihmése. Késhtu, nése do té kihet parasysh numri i punonjésve t€ KLP-s€¢ dhe i Prokurorisé sé
Pérgjithshme kundrejt numrit g€ ne kemi nevojé, né ményré qé té jemi sa mé rezultativé, mund té
them se na duhen 180.

Atéheré, shumé heré né mbledhje ne kemi vendosur g€ t€ jemi mé racionalé dhe té
zbresim minimalisht né numrin 144 pér t€ gené efektivé. Natyrisht, lidhur edhe me nevojat qé do
t€ kené pér at€ fond rezervé organet té reja qé priten té realizohen, uné pérséri mund té jem racional
dhe té t€rhigem, por jo se kemi gené t€ papjekur apo se kemi dashur té pérfitojmé, por menduam
se me kété numér do té€ jemi mé efektivé.

Faleminderit!

Ulsi Manja- Faleminderit, zoti Qoku!

Po, zoti Fino.

Bashkim Fino — Né qofté se zévendéskryetari kétu kérkoi qé t€ ishte korrekt me publikun,
por edhe me komisionin, miré€ béri, por n€ qofté se do t&€ diskutonte mé paré me mua personalisht
dhe me t€ gjitha institucionet, g€ uné pérmenda, dhe me pérllogaritjet g€ kemi béré, sot do té ishte
shumé i lumtur me shifrat € uné thashé. Struktura e paraqitur nga ana e tyre, uné e thashé né fillim
dhe po e rithem, ka ardhur pér shkak t€ munges€s s€ pérvojés pér t€ béré njé strukturé té re.
Strukturat pérb&hen nga pjesa kryesore dhe pjesa ndihmése. Nuk mund t€ lejoj uné qé pjesa
ndihmése, q€ nuk ka lidhje fare me punén tuaj, t€ keté 40% té numrit t€ punonjésve. Absolutisht,
jo! Uné ta kam dhén€ 31% dhe pérséri shumé ta kam 1€né, sepse duhet t& ishte 20%. Tani, edhe
31%, q¢ ta kam 1éné, ti pérséri po mé thua qé t€ shtoj punonjés té tjeré?! Mua kjo mé duket absurde
dhe jo korrekte n€ sensin e t€ gjithé asaj pune g€ ne e kemi béré vértet shumé té detajuar duke e
shqyrtuar sipas ligjit. Cfar€ keni kérkuar n€ pjesén kryesore té ligjit, ne nuk kemi prekur asgjé dhe
asnjé punonjés nuk e kemi ulur nga pjesa e drejtorive kryesore pér sa i pérket pse €shté krijuar
KLGJ-ja dhe KLP-ja. Lidhur me pjesén ndihmése, qé éshté pjesé né funksion né€ ményré qé ju ta
béni sa mé miré punén, natyrisht ne nuk mund t€ vendosim mé shumé se sa ka Kuvendi, ministrité
apo edhe institucionet e tjera. Ju nuk duhet t€ harroni, nuk dua t’i futem fare kétij diskutimi, até
cfaré kéta kané pérfituar me status. Ata mund t€ kené pérfituar disa gjéra me status, jashté ¢do
rregulli, g€ mbase ne duhet t’i rishikojmé, por pérséri ne 1 kemi vlerésuar dhe u kemi théné qé ta
marrin statusin. N& qofté se kéta kané pérfituar statusin e kryetarit t€ Gjykatés sé Larté me ligjin
g€ ne kemi bér€, nuk i kemi ngacmuar kétu né strukturé.

Uné shpreh t€ drejtén time, si deputet 1 késaj maxhorance, t€ marr iniciativén dhe té kérkoj
hegjen e statusit, si¢ e ka kryetari i Gjykatés sé Larté, sepse nuk e meritojné qé€ té kené kété status
kaq t€ vecanté n€ njé kohé& qé ne jemi republiké parlamentare. Pra, parlamenti éshté€ i pari dhe mé
pas vijné t€ gjitha institucionet e tjera kushtetuese. Né qofté se ne e rrézojmé até€ status, do té thoté
qé struktura e tyre do té rrézohet edhe mé shumé, do té bjeré jo né 106, si¢ thot¢ EURALIUS-i ,
por do t&€ shkoj€ né 85.

Prandaj, meqgenése jam shumé i ditur né kéto puné€, mund té€ them se diskutimi i
zévendéskryetarit ishte 1 tepért, madje shumé 1 tepért. Pér shkak té procedurés, zoti kryetar, ju nuk
duhet t’1 kishit dhéné fjalén, pasi uné mbarova fjalin€ time si relator. Kur uné e mbarova fjalén
time si relator, zoti kryetar, ju duhet ta hidhnit projektvendimin né votim dhe jo t’u jepnit fjalén

kétyre.

Ata mund ta merrnin fjalén né€ fillim edhe tre apo pesé heré pér t€ béré€ sugjerimet, pyetjet
dhe vérejtjet e tyre, por kur uné e mora fjalén né fund, si relator, apo kushdo nga kolegét e mi, qé
mund t& ishte relator, dhe ju bété diskutimin e mbylljes, ky projektvendim duhej t€ hidhej n€ votim
dhe nuk duhej té diskutohej mé. Diskutimi i nénkryetarit mé krijoi perceptimin se ndoshta duhet
ta rishikojmé edhe njé heré kété strukturé.

Ulsi Manja- Faleminderit, zoti Fino!

(Diskutime pa mikrofon.)

N¢ fakt, g€ t€ jem korrekté, zoti Fino, un€ ua dhashé fjalén pérfagésuesve t€ KLGJ-s€ pér
té shprehur dakordésiné pér miratimin e strukturés para se ta hidhja né votim projektvendimit. Ké&té
e béra edhe pér efekt té€ rekordeve, por jo qé t€ shprehen pér prezantimin e strukturés. Gjithsesi,
vazhdojmé me votimin.

Kush éshté dakord me projektvendimin “Pér miratimin e strukturés organizative té
Késhillit té Larté Gjygqésor” me 125 punonjés? Kundér? Nuk ka. Abstenim? Nuk ka.

Miratohet projektvendimi pér miratimin e numrit t€ punonjésve t€ KLGJ-sé, sipas kétij
pércaktimi:

“ 1. Miratimin e numrit t€ punonjésve t&€ KLGj-s€ me 125.

2. Fondi pér krijimin dhe funksionimin e KLGJ-s¢€ t€ miratohet me vendim té Késhillit té
Ministrave.

3. Ky vendim hyn né fuqi menjéheré pas miratimit nga Kuvendi né€ seancé plenare.”

Hedhim né votim projektvendimin “Pér miratimin e strukturés organizative t€ Késhillit t&
Larté t€ Prokuroris€” me t€ nj&jtin formulim.

Né mbéshtetje t€ nenit 78 t& Kushtetutés dhe t€ neneve 11 dhe 13 té ligjit “Pér buxhetin e
shtetit t€ viti 20197, t€ ndryshuar”, Kuvendi 1 Republikés s¢ Shqipérisé vendosi:

“ 1. Miratimin e numrit t€ numrit t€ punonjésve t€ KLP-sé me 65.

2. Fondi pér krijimin dhe funksionimin e KLP-sé€ t& miratohet me vendim t& Késhillit t&
Ministrave.

3. Ky vendim hyn né fuqi menjéheré pas miratimit nga Kuvendi né seancé plenare.”

Kush éshté dakord me projektvendimin? Kundér? Nuk ka. Abstenim? Nuk ka.

Miratohet.

T€ dyja projektvendimet, sé¢ bashku me relacionin pérkatés, té pérgatiten dhe t’i kalojné

seancés plenare pér votim né seancén e datés 21 shkurt 2019.

Para se ta mbyll, dua té€ falénderoj kolegét e mi deputeté pér seriozitetin me té cilén 1
trajtuan kéto dy c¢éshtje té rendit té dités!

Falénderoj relatorin, kolegun Fino, q€ ka punuar ngushtésisht me té dyja késhillat, qofté
me kryetarin e KLGJ-s¢ dhe me kryetarin e KLP-sé, pérkatésisht zonjén Llagami dhe zotin
Ibrahimi, pér t& arritur né kété dakordési né numrin e punonjésve! Eshté e vérteté qé ne jemi né
fazat e para t€ kétyre dy késhillave shumé té réndésishém.

Gjithashtu, dua té falénderoj edhe Késhillin e Ministrave, pérkatésisht Ministriné e
Financave, Departamentin ¢ Administratés Publike, Ministriné e Drejtésis€ dhe misionin
EURALIUS, sepse kjo qé ne votuam sot tregon seriozitetin e késaj maxhorance dhe t€ Kuvendit
t& Shqipérisé pér t’i dhéné suportin e duhur reformés né drejtési dhe té gjitha institucioneve té reja
té drejtésisé q€ jané krijuar deri tani dhe g€ jan€ né€ rrugé e sipér pér t’u krijuar, si¢ jané SPAK-u
dhe Byroja Kombétare e Hetimit, té cilat do t€ krijohen shumé shpejt!

Uné e kam theksuar edhe heré té tjera, se askush nuk e pengon mé ngritjen e
institucioneve té reja té drejtésisé. Me mandate té djegura apo me mandate té plota njé gjé éshté e
qarté: Kuvendit t€ Shqipérisé 1 takon vetém t€ jap€ suportin e duhur financiar pér funksionimin e
kétyre organeve, por nuk ka asgjé q€ e pengon reformén né drejtési dhe ngritjen e institucioneve
té reja té drejtésisé.

Mbledhjen e radhés s€ bashku me rendin e dités do t’jua njoftojmé népérmjet sekretarisé
sé komisionit.

Faleminderit dhe dité té€ mbaré!

MBYLLET MBLEDHJA

14



